
Paravis
Idiom: Gherdëina
Meludia:  Raimond Irsara
Paroles:  Raimond Irsara

N bel sablon, n ciel linëus y brum
y l’ega ciauda y chieta
y plëina de biei pësc
da culëures de uni sort y stravaganc.

De bela jënt, i ie duc cuntënc y rij,
n bel ciaudin y n’aria frëscia che vën dal mer,
son pa propi ruvà tl plu bel paravis?

Ref.:
Ma ce mac che son a se fé
per uni pët problems assé,
l ie pu mé da sté ert y da se amalé.

Bon da maië, tlupé bon fruc ju dai lëns,
n ulëssa l tëmp fermé y se goder chësta pesc
y desmincë cruzies y problems.

Me n sté pa bën, me n sté saurì defin,
ne vëije no busiamënt, no stress y no strité,
no cumbater o se spazé per chi pa po’?

Ref.


